
Статистика фан сифатида XVII 
асрнинг иккинчи ярмидан ривож-
лана бошлади, яъни Европада 
иккита асосий мактаб пайдо бўлди: 
Англияда – статистика математик 
мактаби, Германияда – тавсифловчи  
статистика мактаби. Фан сифатида 
эса 17-аср охирида инглиз иқтисод-
чи олими  У. Петти  томонидан асос 
солинди.

Ҳозирги вақтда “статистика” атама-
си асосан учта маънода ишлатилмоқ-
да. Биринчидан, статистика амалий 
фаолиятнинг бир бўлаги сифатида 
тушунилади, унинг мақсади ижтимоий 
ҳаётнинг турли хил ҳодисалари тўғри-
сида оммавий маълумотларни йиғиш, 
қайта ишлаш, таҳлил қилиш ва нашр 
этишдир. Ҳар бир минтақада ва давлат-
ларда аҳолининг сони ҳамда таркиби 
тўғрисида маълумотлар тўпланади, 
корхоналар ва ташкилотлар ҳисобга 
олинади, ишлаб чиқариш ва сотиш ҳаж-
ми тўғрисида маълумотлар йиғиб бори-
лади. Ушбу соҳани тартибга солишда 
ваколатли давлат органи белгиланади. 

Иккинчидан, статистика – бу 
ижтимоий ҳодисаларнинг маълум 
бир соҳасини тавсифлаш ёки инди-
каторнинг ҳудудий тақсимланишига 
хизмат қиладиган, даврий нашрларда, 
маълумотномаларда ва тўпламларда 
нашр этилган рақамли материаллар. 
Масалан, Тошкент шаҳрида бензин 
нархининг динамикаси 2019 йилнинг 
иккинчи ярми ҳолати бўйича. 

Учинчидан, статистика билим-
ларнинг бир бўлаги, кенг маънода, 
тасодифий катта ҳодисалар ва жа-
раёнларнинг кузатиш натижаларини 
тўплаш, тизимлаштириш, таҳлил 
қилиш, изоҳлаш ва намойиш қилиш 
усулларини ишлаб чиқадиган махсус 
илмий фан деб аталади. Масалан, 
Ўзбекистон Республикаси вилоятла-
рида меҳнат ресурслари сифати ва 
иқтисодий ўсиш ўртасидаги боғлиқ-
ликни ўрганади.

Сўнгги йилларда мамлакатимизда 
иқтисодий ва ижтимоий соҳаларда 
катта ўзгаришлар амалга оширил-

моқда,  жумладан, статистика соҳа-
сида ҳам. Ушбу соҳанинг фаолияти 
натижасида мамлакатнинг иқтисодий, 
ижтимоий ва демографик кўрсаткич-
ларини ўз вақтида эълон қилиб бо-
риш ҳамда статистик натижаларнинг 
шаффофлиги ва холислиги таъмин-
ланмоқда.

Ушбу соҳа фаолиятининг ҳуқуқий 
асослари қуйидагилардан иборат:

Ўзбекистон Республикасининг 
“Давлат статистикаси тўғрисида”ги, 
“Аҳолини рўйхатга олиш тўғрисида”ги 
қонунлари.

Ўзбекистон Республикаси Пре-
зидентининг 2019 йил 5 февралда 
«Ўзбекистон Республикасида 2022 
йилда аҳолини рўйхатга олишни 
ўтказиш концепциясини тасдиқлаш 
тўғрисида»ги ПФ-5655-сон Фармони.

Ўзбекистон Республикаси Пре-
зидентининг 2019 йил 9 апрелдаги 
“Давлат бошқарувининг очиқлиги ва 
шаффофлигини таъминлаш ҳамда 
мамлакатнинг статистика салоҳияти-
ни ошириш юзасидан қўшимча чора-
тадбирлар тўғрисида”ги ПҚ-4273-сон, 
2020 йил 3 августдаги “Ўзбекистон 
Республикасининг миллий статистика 
тизимини янада такомиллаштириш 
ва ривожлантириш чора-тадбирлари 
тўғрисида”ги ПҚ-4697-сон қарорлари. 

Ўзбекистон Республикаси Пре-
зидентининг 2020 йил 3 августдаги  
ПҚ-4796-сонли қарори билан миллий 
статистика тизимини такомиллашти-
ришнинг устувор йўналишлари белги-
лаб берилди. Жумладан, статистика 
органларини талаб юқори бўлган, 
сифатли ва ишончли маълумот-
ларни шакллантиришга, статистика 
маълумотларининг шаффофлиги ва 
ошкоралигини оширишга қаратилган 
профессионал мустақил хизматга 
айлантириш; илғор ахборот-комму-
никация технологияларидан кенг 
фойдаланган ҳолда статистика ах-
боротларини йиғиш, қайта ишлаш, 
таҳлил қилиш, нашр этиш ва сақлаш 
бўйича яхлит тизимни ташкил этиш; 
расмий статистикани ишлаб чиқариш, 

тарқатиш ва мувофиқлаштириш мақ-
садида мамлакатнинг бутун миллий 
статистика тизими доирасида қўлла-
ниладиган услубий асослар ва бош-
қарув тамойилларини такомиллаш-
тириш; давлат статистика органлари 
ходимларининг касбий даражасини 
ошириш, илмий тадқиқотларни олиб 
бориш ҳамда келгусида амалиётда 
қўллаш учун илғор статистика усул-
лари ва технологиялари,  жумладан, 
очиқ маълумотлар соҳасида иннова-
цион ишланмаларни ишлаб чиқиш.

Шу билан бирга, бугунги кунда 
статистика идораларининг олдида 
аҳолини рўйхатга олишдек масъу-
лиятли вазифа турибди. Ушбу жа-
раёнларни юксак даражада ўтказиш 
ва асосий мақсад Ўзбекистонда аҳоли 
таркибининг ҳолати ва ривожланиш 
динамикаси ҳақида мамлакатни со-
циал-иқтисодий ва ижтимоий-сиёсий 
ривожлантириш соҳасидаги давлат 
сиёсатининг устувор йўналишларини 
белгилаш ва амалга ошириш учун 
зарур бўлган ишончли ва холис ахбо-
ротни олишдан иборатдир.

Шуни алоҳида таъкидлаш лозим-
ки, аҳолини рўйхатга олишнинг асо-
сий принципларига даврийлик, уму-
мийлик ва бир пайтдалик, рўйхатга 
олишнинг якка тартибдалиги, шахсга 
доир маълумотларнинг махфийлиги, 
аҳолини рўйхатга олишни бошқариш-
нинг марказлаштирилганлигини ўз 
ичига олади.

Ўзбекистон Республикасининг 
“Аҳолини рўйхатга олиш тўғрисида”ги 
қонунига кўра, аҳолини рўйхатга олиш 
10 йилда энг камида бир марта амал-
га оширилади. 

Аҳолини рўйхатга олишнинг ягона 
белгиланган санасида шахсга доир 
маълумотларни барча респондент-
лардан йиғиш Ўзбекистон Республи-
касининг бутун ҳудудида ёки унинг 
муайян ҳудудларида бир пайтнинг 
ўзида амалга оширилади.

Ўзбекистон Республикаси Давлат 
статистика қўмитаси аҳолини рўйхат-

га олиш соҳасидаги махсус ваколатли 
давлат органи ҳисобланиб, қуйидаги-
ларни амалга оширади. Уларга рўй-
хатга олиш ҳужжатлари шаклларини, 
рўйхатга олувчи ходимлар гувоҳнома-
си шаклини ишлаб чиқиш ва тасдиқ-
лаш, аҳолини рўйхатга олиш дастури 
ва рўйхатга олиш варағининг шаклла-
рини ишлаб чиқиш, рўйхатга олиш ва-
рақлари тайёрланишини ва ҳудудлар-
га етказилишини таъминлаш, аҳолини 
рўйхатга олишни ўтказиш тўғрисида 
аҳолини хабардор қилишга доир иш-
ларни мувофиқлаштириш, рўйхатга 
олувчи ходимларни танлаб олиш ва 
ўқитиш тартибини, шунингдек, шахсга 
доир маълумотларга ишлов бериш 
тартибини белгилаш ва уларга ишлов 
беришни амалга ошириш,  рўйхатга 
олиш варақлари ва бошқа рўйхатга 
олиш ҳужжатларининг сақланиши 
(жумладан, вақтинча сақланиши), йўқ 
қилиниши тартибини белгилаш, рўй-
хатга олиш варақлари ҳамда бошқа 
аҳолини рўйхатга олиш ҳужжатларини 
сақлаш ва йўқ қилишни таъминлайди.

Аҳолини рўйхатга олишни ўтказиш 
санасида чақирув асосида муддатли 
ҳарбий хизматни ўтаётган ҳарбий хиз-
матчилар бўлган, шунингдек, контракт 
бўйича ҳарбий хизматга жалб этилган 
ҳарбий хизматчилар  ва уларнинг 
ёпиқ ҳудудларда яшаётган оила аъ-
зоси бўлган респондентлар ҳақидаги 
шахсга доир маълумотларни йиғиш 
ҳарбий қисм командири ёки у вако-
лат берган шахс томонидан амалга 
оширилади. 

Аҳолини рўйхатга олишни ўтказиш 
санасида: болалар интернатларида, 
тарбия муассасаларида, «Болалар 
шаҳарчалари»да, ижтимоий муасса-
саларда, диний муассасаларда, ши-
фохоналарда ва бошқа соғлиқни сақ-
лаш ташкилотларида, зўравонликдан 
жабрланган шахсларни реабилитация 
қилиш ва мослаштириш ҳамда ўз 
жонига қасд қилишнинг олдини олиш 
марказларида, қамоқда сақлаш жой-
ларида, тергов ҳибсхонасида, ахлоқ 

тузатиш муассасаларида ва махсус 
муассасаларда яшаётган (бўлган) 
респондентлар тўғрисидаги шахсга 
доир маълумотларни йиғиш ушбу 
қисмда назарда тутилган муассаса-
лар ҳамда ташкилотлар маъмурият-
лари томонидан амалга оширилади.

Ўзбекистон Республикасининг 
дипломатик ваколатхоналари ва 
консуллик муассасалари, шунинг-
дек, Ўзбекистон Республикасининг 
халқаро ташкилотлар ҳузуридаги 
ваколатхоналари ходимлари бўлган 
Ўзбекистон Республикаси фуқарола-
ри ҳамда уларнинг ўзи билан бирга 
бўлган оила аъзолари,  жумладан, 
Ўзбекистон Республикаси Ташқи 
ишлар вазирлиги томонидан халқаро 
ҳукуматлараро ташкилотлардаги кво-
таланган лавозимларга юборилган 
фуқаролар Ўзбекистон Республикаси 
Ташқи ишлар вазирлиги томонидан 
рўйхатга олиниши лозим. 

Шахсга доир маълумотларни 
йиғиш ва уларга ишлов бериш на-
тижасида шакллантирилган йиғма 
статистик ахборот аҳолини рўйхатга 
олишнинг якуний маълумотларидир. 

Аҳолининг демографик ва ижти-
моий-иқтисодий ҳолатининг асосий 
кўрсаткичларини тавсифловчи якуний 
маълумотлар жисмоний ва юридик 
шахслар учун очиқдир ҳамда улар ом-
мавий ахборот воситаларида эълон 
қилинади ва махсус ваколатли давлат 
органининг расмий веб-сайтига жой-
лаштирилади.

Юқоридагилардан келиб чиққан ҳол-
да хулоса қилиб шуни айтиш мумкинки, 
статистика соҳаси жамият ва давлат-
нинг иқтисодий устунларидан бири 
бўлиб, Ўзбекистоннинг халқаро ҳамжа-
миятда ҳамда халқаро рейтингларда 
ўз ўрнига эга бўлишига хизмат қилади.

Қодирбек МУСАЕВ,
Давлат статистика қўмитаси 

юридик бўлими бошлиғи, ҳуқуқшунос,  
Шерзод АХУНОВ,
бош юристконсул.

ÑÒÀÒÈÑÒÈÊÀ ÍÈÌÀ ÄÅÃÀÍÈÑÒÀÒÈÑÒÈÊÀ ÍÈÌÀ ÄÅÃÀÍÈ УЙ-ЖОЙ МАЙДОНИНИНГ ИЖТИМОИЙ 
НОРМАСИ ҚАНЧА?

Муниципал, идоравий уй-жой фонди ва аниқ 
мақсадли коммунал уй-жой фондидан турар жой-
лар фуқароларга уй-жой майдонининг ижтимоий 
нормасига мувофиқ берилади.

Уй-жой майдонининг ижтимоий нормаси ви-
лоят ҳокимликлари томонидан 1 киши ҳисобига 
16 квадрат метрдан кам бўлмаган умумий майдон 
ҳажмида, кресло-аравачада ҳаракатланадиган
ногиронлар учун эса – 23 квадрат метрдан кам 
бўлмаган ҳажмда белгиланади.

Фуқароларнинг айрим тоифаларига уй-жой май-
донининг ижтимоий нормасидан ортиқча қўшимча 
уй-жой майдони бир хона тарзида ёки 18 квадрат 
метрли умумий майдон миқдорида берилади.

Айрим сурункали касалликларнинг оғир турла-
ри билан касалланган фуқароларга Соғлиқни сақ-
лаш вазирлиги тасдиқлаган рўйхат бўйича, шунинг-
дек, бажараётган иш шароитлари ва хусусиятига 
кўра қўшимча майдон зарур бўлган фуқароларга 
бундай майдон миқдори кўпайтирилиши мумкин.

ВОЯГА ЕТМАГАНЛАР 
соғлиқни сақлаш борасида қандай ҳуқуқларга эга?

Қонунчиликка кўра, вояга етмаганлар соғлиқни 
сақлаш борасида қуйидаги ҳуқуқларга эга:

— белгиланадиган тартибда диспансер назора-
тида бўлиш ҳамда болалар ва ўсмирларнинг даво-
лаш-профилактика муассасаларида даволаниш; 

— санитария-гигиена таълими олиш, ўқиш 
ҳамда ўзларининг физиологик хусусиятлари ва 
соғлиғига мос шароитларда меҳнат қилиш; 

— касбга яроқлилигини аниқлаш чоғида бюджет
маблағлари ҳисобидан бепул тиббий маслаҳатлар 
олиш; 

— соғлиқлари тўғрисида ўзлари учун қулай 
тарзда зарур ахборот олиш. 

14 ёшдан ошган вояга етмаганлар маълумотлар-
ни билган ҳолда тиббий аралашувга ихтиёрий ра-
вишда розилик бериш ёки уни рад этиш ҳуқуқига эга.

ГИДРОМЕТЕОРОЛОГИЯ 
факультети ташкил этилади

Қарорга кўра, 2021/2022 ўқув йилидан бош-
лаб Мирзо Улуғбек номидаги Ўзбекистон Миллий 
университетида Гидрометеорология факультети 
ташкил этилади.

2021/2022 ўқув йилидан бошлаб Россия давлат
гидрометеорология университети ва бошқа хори-
жий таълим муассасалари билан ҳамкорликда қўш-
ма таълим дастурлари бўйича гидрометеорология 
йўналишида кадрлар тайёрлаш ташкил этилади.

“Гидрометеорология фаолияти тўғрисида”ги ва
“Ўзбекистонда хизмат кўрсатган гидрометеоролог” 
унвонини таъсис этиш тўғрисида”ги қонунлар ло-
йиҳалари ишлаб чиқилади.

Ҳужжат ҳақидаги тўлиқ маълумот билан www.
lex.uz сайти орқали танишиш мумкин.

ВАҚТИНЧА МЕҲНАТГА ҚОБИЛИЯТСИЗЛИК 
НАФАҚАСИ 
қуйидаги ҳолларда берилади

— вақтинча меҳнат қобилиятини йўқотиш билан
боғлиқ касалликда (шикастланишда);

— санаторий-курортларда даволанганда;
— касалланган оила аъзосини парваришлаш 

зарур бўлганда;
— карантинда;
— сил ёки касб касаллиги туфайли вақтинча 

бошқа ишга ўтказилганда;
— меҳнат қобилиятини тиклаш ёки ясама аъзо

(протез) қўйдириш учун реабилитация муассасала-
рига ётқизилганда.

Вақтинча меҳнатга қобилиятсизлик нафақасини 
тайинлаш учун фақат белгиланган тартибда бе-
рилган вақтинча меҳнатга лаёқатсизлик варақаси 
(касаллик варақаси) асос бўлади.

Адлия вазирлигининг телеграмдаги 
“Huquqiy axborot” канали.

БИЛАСИЗМИ?

ВА У НИМАЛАРГА ХИЗМАТ ҚИЛАДИ?

Статистика органлари сифатли ва ишончли маълумотларни шакллантиради

Статистика ижтимоий, иқтисодий ҳаётнинг бир бўлагидир. 
Жамият ва давлатлардаги барча ўзгаришларни статистика 
орқали англаш мумкин. Статистика – бу  лотинча сўздан 
олинган бўлиб, “status”  “вазият” маъносини англатиб, 
маълумот йиғиш, тартиблаш, таҳлиллаш, шарҳлаш ва 
кўрсатишга бағишланган математика соҳасидир. Бинобарин, 
қадимги давлатлар — Миср, Хитой, Қадимги Юнонистонда 
аҳоли ва унинг таркиби, фуқароларнинг мулкий ҳолати, чорва 
моллари, ерлар сони ва бошқалар тўғрисидаги маълумотлар 
зарур бўлиб, бу статистик амалиётга асос яратди.

МУНОСАБАТ

Бўрибой тўй базмига Қашқадарёнинг артист-
ларига ҳам қаноат қилмай, Тошканнинг фалон 
долларга журадиган қўшиқчисини олиб келармиш,
деган гап ёш-у кексанинг оромини бузди. Қишлоқ-
нинг бекорчихўжа йигитлари Бўрибойнинг эшигига
турнақатор тизилиб, тўйолди ҳашарини бошлаб 
юборишди. Қўлтиғига тарвузи сиғмай турган бу 
йигитлар у ёқ, бу ёқларни тозалагандай бўлиб, 
кечгача беш-олти шишани ағанатиб, ҳазил-ҳузул 
қилиб уйга қайтишади. Айримлари бойга суюмли 
кўриниш учун тўйболалар дўпписининг остига пул
қистириб ҳам қўяди. Қишлоқнинг чевар кампирла-
ридан бири Ойсулув момо Бўрибойга атаб чопон 
тика бошлайди. Бу ёғи невараси Тиркашжоннинг 
кўнгли бойнинг қизида – шундай кунда бўлажак 
қудаларнинг кўнглини овламаса, қачон овлайди? 
Анови Эргаш тегирмончининг ўтган йили тира-
мада тоғ бағрида ўтказилган кўпкарисида оёғи 
синиб, оқсоқ бўлиб қолган арзандаси Жамолтўра-
нинг ҳам эс-хаёли бойнинг қизида.

 Мана сизга, ҳали бошланмаган тўйнинг 
машмашаси, ваҳимаси. Бир тўйни деб қанча 
оварагарчилик, қанча кўнгилсизлик, яна қанча 
харажат...

Ана, ниҳоят,  орзиқиб кутилган тўй куни кел-
ди. Тўйдан бир кун олдин қўша-қўша ҳўкизлар, 
бўрдоқи қўчқорлар сўйилди. Қаршидан келган 
олифта видео-тасвирчи йигит камерасини қўл-
га олиб, қассобларни тасвирга ола бошлади. 
Эрталабгача бойнинг уйида қозонлар қайнаб, 
кўнгиллар яйради. 

 Азондан кўпкари, пешиндан сўнг кураш му-
собақаси бошланди. Соврин учун беш туя, беш 
тойчоқ, ўнта қўчқор, йигирмата серка, даста-дас-
та пул ва бошқа қимматбаҳо совғалар ғолибларга
тортиқ этилди. 

 Мен шу пайтгача биз томонда ўтган тўйлар 
ҳақида Қашқадарё шевасида озроқ ҳикоя қил-
дим. Биласиз, қишлоқ аҳли азалдан тўкин тўйга 
ташна. Аслида бундай тўйлардаги дабдабани 
тўкинлик деб эмас, исрофгарчилик десак, янг-
лишмаймиз. Келинг, узоқ кутилган тўйнинг тунги 
базм қисми нима билан тугаганлигини айтай. Бў-
рибойнинг пастки қишлоқдаги жиянлари арзанда
қизи билан қилпанглаб ўйинга туша бошлади. Шу 
пайт ҳозиргина бойнинг елкасига чопон ташлаган
момонинг невараси ҳам даврага сакраб чиқди. У 
ёқдан Жамолтўра ҳам жўралари кўмагида дав-
рага отилди. Қизлар эса уларни баттар сархуш 
қилишга шайлангандай “тумпа лалай, лалай”га 
тушиб кетди. Уларнинг атрофида жилпанглаётган 

йигитлардан иккитаси давранинг қоқ ўртасида 
муштлашиб кетса денг. Бўрибой улфатлари би-
лан навбатдаги шишани йиқитган – сархуш, дунё 
билан иши йўқ. Қора тун қўйнида даврада тўй 
гулхани эмас, шайтонлар рақсига монанд тар-
биясизлик, жазава олови ўрлайди. Зумда атроф-
лардан бўрилардай безори ўсмирлар чиқиб кела 
солиб, оммавий муштлашув бошланиб кетади. 
Ота болани танимайди – зулмат бағрида ҳамма 
кўр. Хотинларни қўйинг, қайси бири гўдагини
бағрига босиб қочган, қайси бири янги кўйлаги-
нинг этагини пирпиратиб қочган. Тошга йиқилиб, 
тиззасини сидириб, вой-войлаганча қолган чолу 
кампир билан ҳеч кимнинг иши йўқ. Қатор дош-
қозонларда қайнаётган таомлар дастурхонга 
тортилмасдан увол бўлди. Жанжал авжига чиқ-
қанда, ҳар доимгидек воқеанинг охирида бўлари 
бўлиб, бўёғи синганда, барака топкур маҳалла 
нозирлари етиб келишди. 

Жанжал-ку босди-босди қилинди. Кўнгиллар 
ва вужудларнинг яралангани қолди. Тўй ҳар бир 
инсон орзусидаги дўстлар, яқинлар дийдори, эл-
улусга белги билдиришдан иборат бир маросим. 
Шу ўринда битта савол туғилади: ана шу тўйлар 
кундуз куни ўтказилса, меҳмонларни ўйлаб
таклиф этсак, сарф-харажатлар камайтирилса, 
нур устига нур бўлмайдими? Бу борада кенг жа-
моатчилик томонидан фикрлар билдирилмоқда, 
тўйларни ихчамлаштириш ва тартибга келтириш 
бўйича топшириқлар берилишига, керакли кўрсат-
малар амалга татбиқ этилишига қарамай, чекка 
қишлоқларда коронавирус пандемияси карантини 
кунларида ҳам бундай тўйларга гувоҳ бўляпмиз.

Ўтган йили Ўзбекистон Республикаси Олий 
Мажлиси Сенати ва Қонунчилик палатаси қўшма 
мажлисида айнан шу масала муҳокама қилинган
эди. Кўпчилик инсонлар дабдабали тўй маросим-
лари ва уларни ўтказишга сарфланадиган катта 
харажатлар оқибатида қарзга ботмоқда, қарзини 
узолмай соғлиғини йўқотмоқда. Қарз балосидан 
қутулиш мақсадида ўзини турли йўлларга урмоқ-
да, деган фикрлар билдирилган эди.  

Бундай ҳолатларга чек қўйиш мақсадида
“Тўй-ҳашамлар, тантаналар, маърака ва маро-
симлар, марҳумларнинг хотирасига бағишланган 
тадбирларни ўтказиш тартиби тўғрисида”ги низом
ишлаб чиқилди. Унга кўра, оилавий тадбирлар ўт-
казилишини тартибга солишда ижтимоий адолат 
ва қонунийлик, миллий урф-одат ва қадриятларга
содиқлик, бошқа дин ва миллат вакилларининг 
урф-одатларини ҳурмат қилиш ҳамда жамоатчи-

лик фикрини инобатга олиш тамойилларига риоя 
этилади. Бу масала Олий Мажлис Қонунчилик 
палатасида муҳокама этилди. Хуллас, оилавий 
тадбирларда 200 нафаргача, мазкур тадбирлар 
муносабати билан ош бериш маросимига 250 
нафаргача киши қатнашиши, қўшалоқ тўй-ҳа-
шамларда 250 нафаргача, у билан боғлиқ ош бе-
риш маросимида 300 нафаргача киши қатнашиши
мумкинлиги келишиб олинди. Тўй-ҳашамларни 
ўтказувчи шахслар тадбирларни ўтказишдан
камида бир ҳафта олдин яшаш жойидаги фу-
қароларнинг ўзини ўзи бошқариш органларини 
хабардор қилиши, шуҳратпарастлик, дабдабабоз-
лик ва исрофгарчиликка йўл қўймаслик, миллий 
анъаналарга ёт, одоб-ахлоқ қоидаларига зид
бўлган турли шоуларни, ортиқча вақт ва харажат 
талаб қиладиган оилавий тадбирлардан олдинги, 
тадбир давомидаги ва ундан кейинги қўшимча 
расм-русумларни (“Келин навкар”, “чарлар”, “ота 
кўрди”, “сеп ёйди”, “қуда чақирди”, “куёв чақирди”, 
“келин чақирди”, “тоғора юбориш” ва ҳоказолар) 
ўтказишга йўл қўйилмайди.

 Бу чора-тадбирлар айнан одамлар ман-
фаатини кўзлаб қабул қилинмоқда. Кимдир 
ном чиқариш, ўзини кўз-кўз қилиш учун, кимдир 
бошқалардан қолишмаслик учун қилаётган даб-
дабали тўйлар  фақат ортиқча ташвиш, харажат, 
кўнгилсизликлардан бошқа нарса эмаслигини
одамларга тушунтириш қийин кечаётган эди. 
Коронавирус пандемияси шароитида тўй ва ои-
лавий тадбирларни янада ихчам ўтказиш талаби
қўйилди. Бундан тўғриси, оддий одамлар хур-
санд бўлди. Чунки илгари иқтисодий имконияти 
чекланган ёки умуман катта тўй қилишни хоҳла-
маганлар гап-сўзга қолишдан хижолат тортиб, 
таниш-билишлар нотўғри тушунишмасин, деб “эл 
қатори” тўйга одам айтарди. 

Мана, энди ҳамма билади, кўп одам тўплаш 
мумкин эмас, тўғрисини айтганда, хавфли.
Кейинги уч-тўрт ойда тўйга бориб, вирусга
чалиниб, ҳаётдан кетганлар қанча бўлди... Ақ-
ли-ҳуши жойида одамлар бундан тўғри хулоса 
чиқариб олмоқда. Афсуски, ҳамон хавф-хатарга
лоқайд қарайдиганлар учраб турибди. Тўйга
пешингача 30 та, пешиндан кейин 30 та одам 
айтганларни ёки икки кунга бўлиб тўй қилган-
ларни кўрдик.

Ҳой инсон, озгина инсофинг бўлса, ўйлаб 
кўр, бу ишинг қандай оқибатларга олиб келиши 
мумкин? Кимнингдир ўлимига ёки бошига таш-
виш тушишига сабабчи бўлиб қоласан-ку?! Тўй 
ёки юбилейни оила аъзолари, яқин қариндошлар 
даврасида ихчам, тартибли ўтказиш мумкинли-
гини бугун оддий одамлар исботлашяпти. Улар 
бундан хурсанд. Чунки ҳеч ким: “Нега тўй қилма-
динг ёки нега тўйга мени айтмадинг”, деб хафа 
бўлаётгани йўқ.  Бундан кейин ҳам тўйларимиз 
шундай тартибда ўтавериши керак. Иқтисод
қилинган пулни оила равнақига ишлатиш керак.

Бир замонлар от ёки эшак миниб, қишлоқ-
ма-қишлоқ юриб “Одамлар, ҳой одамлар, эшит-
мадим деманглар, фалон куни фалончиникига 
тўйга”, деб ёппасига одам айтиш удум бўлган. 
Энди замон, ҳаёт, тўйга муносабат ўзгарди. Тўй-
нинг маъно-мазмуни ҳам ўзгариши керак. Энди 
“Одамлар, ҳой одамлар...” деб жар солишни
замон кўтармайди. Энди тўйларимизни ўйлаб, 
ҳисоб-китоб қилиб, яқин қадрдонлар даврасида 
ихчам, маданиятли, мазмунли қилиб ўтказиши-
миз лозим. Кимки бу тартибни бузса, “Одамлар, 
ҳой одамлар, эшитмадим деманглар”, деб жар 
солиб, ўша тартиббузарни ошкор қилишимиз 
керак. Бошқаларни ҳурматламай, манманлик
қилаётганлар жиловини тортиб қўйиш керак.

Энди, деҳқонободчасига тилак билдирай:
илоҳим, коронавирус деган бало-қазо журтимиз-
ға, дунёға қандай кеп қоған бўлса, шундай жўқ 
бўп кетсин, қайтиб келмас бўп кетсин. Тўйлари-
мизни ҳозиргидай ихчам, тартибли ўтиши анъана
бўлиб қолсин, илоҳим, Ўзинг ҳаммага ақл бер, 
инсоф бер, омин... 

Турдиқул МАМАНОВ,
 ЎзХДП аъзоси, халқ депутатлари 

Деҳқонобод туман Кенгаши депутати, 
фермер.

ÎÄÀÌËÀÐ, ²ÎÉ ÎÄÀÌËÀÐ, ÝØÈÒÌÀÄÈÌ ÄÅÌÀÍÃËÀÐ...
Ўзбекнинг тўйи бир томони кўп файзли, завқли, бир томони кўп харжли, ғалвали. Ай-

ниқса, бизнинг Қашқадарё томонларда. Ана шу шов-шувли ордона тўйни деб хотинлар 
бўхчасини титиб, кўйлак-лозимлик мато излаб тополмагач, эрининг елкасини силаб, янги 
либос харжини олгани қанча. Жувонлар-ку майли, жувонлигига боради,  лекин жигитман 
деб, кўксини шамолга бериб, от устида елиб юрган шунқорлар-чи? Катта тўй қиламан, деб 
тинкаси қуриб, от минишга ҳам мадори қолмай, ойлаб ўзига келолмай, қарзини тўлолмай, 
юрагини чангаллаб қолганлари қанча? 




